REJIRAS

(Ñembo’e Ka’arupe guarä)

(1)

Salok, peteïha guru

Pe mba’asy eñembojere pohäme ha vy’a  mba’asýpe; peteï oïjave  akä  rakuhape vy’akuéra   yvy ape áriguare, hesarai Ñandejára mborayhugui.

Nde, Ha Karai, ha’e apohare, cha ndaha’ei mavave. Che aha’äramo ajapo peteï mba’e, mba’eve nosëi.

Che ha’e peteï temikuaave’ë nde gotyo. Nde reiko tekoháre Nde pu’akapahápe. Nde tuichakue Naikatui oñeha’ä.













1

Nde resape isarambi opavave mba’eapópe; Nde mba’eapo ojejuhu nde resapépe. Nde pu’aka guasu omyenyhë mba’erete oikoveva ha okove’ÿva.

Nde ha’e Karai añetetéva. Nde momba’eguasu iporä. Oimeräeva ne momoräva Ndéve, ohasa ko tekove yguasú rupi.

Ha Karai, Nanak opurahei Ne momorähéi kuéra momba’eguasu; opavave ohásava  ha ohásatava  ha’e nde reipota rupi peicha.

(2)

¿Ha moö oime Nde róga ha mba’eicha ojeipe’a Ne rokë? ¿ Moö re guapy rejoko hagüa opavavepe?

Yjapyraÿ umi mba’epurory  puraheihára  kuéra ombopúva; momorähápe  omboapopyrä  hetaiteréiva ñe’ëmboheko ha puvorejoja  opurahei hagüa Ndéve, Ha apoháre  marängatúva.

Apuraheihagüa Ndéve oï umi yvytu, y, ha tatakuéra,  ha ojepurahéivo Ne momba’egusu oï pe mburuvicha guasu ñemanorehegua  mayma tuparymba kuérandive omoirüva ichupe.

Opurahei Shiva ha Brahama, opurahei pe Kuñakarai Parvati; ndaipapapyräy umi ñe’ëpu kuéra opuraheíva.

Ndaipapapyräy umi mba’epurory ha puraheikuéra  ko yvy ape árigua purahei.

Umi Shidas kuéra opurahei  jepy’amongeta kirirïháme; opavaveva marangatu kuéra opurahei jesareko pypukúpe.

Umi kyre’ÿ, nomendáiva ha Gurinihára kuéra ha’e peteï purahéi Ndéve guarä.

Umi temimbo’ekuéra, umi omoñe’ëva Vedas, ojopyjokóvo mba’ekuaa pe árapegua kuéra; umi poköi arandu kuéra  tuicháva, maymáva Ne momorä.

Umi Kuñataï pyahukuéra  ombovy’áva iporänguépe yvy ape ári, yvágape ha yvykuápe, opurahei katuinte Ne momba’eguasu.

Umi jeguaka kuéra Nde rejapovaekue ha umi tenda marangatu kuéra, opavaveva omombe’u  umi Ne mba’e porämbajepe.

Umi guarinihára  poguasu ha umi hekokatuva  tupä rehegua kuéra  ha’e puarahei guasu Ndéve guarä. Ha umi irundy mboypyha mba’eapo rehegua, pe tupi’a, pe moñepyrümbyagua, pe ty’ai ha pe ta’ÿi,  Ne momba’eguasu. 

Umi  yvyguasu, arapy ha mba’eatyrape kuarahygua mbyjarekojere kuéra, ojejapo ha oñemoïvakue Nde po rupi., opavaveva opurahei Nde verapy.

Ko’a marangatu kuéra  Ne mbokatu vaekue, henyhe nde reragüi, ha  manterei Ne mba’eguasu.

Oï hetaite ambuéva, Nanak ndaikatui ombohera  maymápe.

Añete ha’e Ha’e, ha añete ha’e Héra; Ha’e ha’e opavave apohare, ha 

Ha’e ha’eño opytáta ko opopyre oguahëvove ijapyýrape.

Ha’e ha’e omomarandúvaekue ko  arapy hetaite isa’y  ha  hekóva.

Ha’e oñangareko mayma ha’e ojapovaekuére, oïvo  marangatuhápe Ichupe ombovy’a haicha.

Ha’e ndoipyhyi  ñemoarandu avavégui, katu Ha’e, Ha Nanak, ha’e ha’e mbo’ehára tuichavéva ha maymáva oiko Hembipota jejokopýpe.

(3)

Rag Asa:  Guru Nanak

Ha Karai, ahénduvo Ndehegui, maymáva oñe’ë nde rekomarangatúre,

Katu Nde rechavaekue añomante, oikuaa mba’eichapa  nde tuicha.

Mavave  Ndaikatui nemoñe’ë ha omoï ndéve peteí tepy.

Umi oha’äva ne moñe’ë opyta jepytehápe Ndepype.

Ha Ñandejára pu’akapáva, che Mbo’ehára pypuku ñeha’ä’ÿva, 

Nde ha’e peteï teko porä yguasu.

Nde reko marängatu ha  tuichakue ha’e oñeha’ä’ÿva.









(1) pausa

Maymáva umi jepy’amongetaha kuéra  oñembyaty  ha oñeha’ä ojesareko nderehe;

Maymáva umi aranduchaukaha kuéra oñembyaty  ha oñepia’ä oha’ä   Nde repy;

Maymáva umi tupärekokuaaha, jeroviahakuéra ha umi omoarandúva  mburuvichavete rireguape.;

Maymáva oha’ävaekue nemoñe’ë, katu mayma ha’ekuéra ndaikatui omombe’u   ni  michïvéva Ne pehëngue.









(2)

Opavave añete, opavave tekoporá ängarehegua, opavave porängue, Ha maymáva jehupyty hapykuerigua kuéra  ha umi tupä rembiapo: mayma ha’e Nde jopoi, Ha Karai.

Opavavéva jaguereko Nde apoporämby rupi, ha mavave ndaikatui ombyekovia Nde  mbohaperämby.









(3)

¿Mba’e ikatu ko mboriahu ojapo Nderehe’ÿ?

Ne ñemuhäkuéra henyhë  tembiayhúgui.

Amo ojapyhývaekue Ndehegui, ndo jepy’amongetai ambue mba’eichápa ojejapóta.

Ha Nanak, pe Karaiete ome’ë tenyhë.









(4)

(4)

 Rag Asa:  Guru Nanak

Chemandu’ávo hérare oñeme’ë chéve pe tekove.

Cheresaraivo, katuete amonóne.

Hasyete jajapo Téra añetete.

Peteï yvypora heñymbyahýi ramo Téragui, upe ñembyahýi ho’upáta umi iñembyasy.

Ha che sy, ¿mba’eicha ikatu jeheresarai Ha’e? 

Añete ha’e pe Karai ha añete ha’e pe Héra.

(1) Pausa

Yvypora kuéra ikane’o omombe’uhape tuichaha pe Héra,

Oromandu’a’ÿre gueteri ni imomba’e pëhënguemi.

Ñaneñemomba’eguasu rupi, ÿro opavave tekovekuéra  mbaretekue oñondivepa,

Ndo jejapomo’äi  michïve ni tuichave Karaigui .










(2)

Pe Karai nomanoi, upevare ndaikatui ñañandu  ñembyasy amyrÿi rehe Hese.

Ha’e katui ome’ë, ha hepyme’ëha jopigui  ndaijapyre’ÿi.

Kova ha’e tuichakue, ndaiporiha  mavave ombojojáva ichupe,

Ndaiporivaekue  peteïjey, jepe  araka’eve ndaipori mo’äi.










(3)

Nde rejapovaekue  ára ha avei pyhare.

Tuichaiteha ndeicha, Ha Karai, peicha ha’e umi  nde jopoi kuéra.

Ivai ha Iñaña umi mitänguera hesaraiva herekuágui.

Ha Nanak, Pe Téra ÿre ko Yvypora ha’e peteï   mboriahu oñemosëva hetägui.

(4)     

(5)

Rag Gullri: Guru Ram Das

Ha che Guru añetetétva, Ñandejára rembiguai, añete ñembohetéva, ajerure Ndéve.

Che ha’e che karapeveva mitänguéra apytépe ha aheka Ne ñeñuva.

Nde poriahuverekogui, eme’ë chéve Ñandejára rera resape, Ha che Guru añetete.










1.(pausa)

Ha che angiru, che Guru poräiterei, che resape pe Karai rérape.

Pe Téra, ojekuaaukavaekue guru ñemoarandu rupi, ha’e che rekove pytuhë,

Ha che Karai momba’eguasu ha’e che katupyury.

Umi ipo’aveva ha’e Ñandejára Kuimba’ekuéra ojeroviávaKaraire ha  iy’uheiva Hese.

Ohupytyvo Ñandejára Réra, ijy’uhei omyenyhë, ha umi  marangatukuéra apytépe imba’erekome’ë kuéra omimbi.

Umi ndoikuaaivaekue Ñandejárape Hykue hetereíva ÿro Héra,

Ha’e ypo’a’ÿva añete, ha ñemano muburuvichavete riregua oñemoägui ichupe kuéra.

Pe Tekove oï  kañyhame ha jerovia’ÿme umi ndohekaivaekue  Guru añetete moirüngáva.










(3)

Umi oñembojojávaekue  Guru añetete moirüngávape,

Oguereko pe poravi jehaihape henondepe mboyvete guive.

Hovasapyre, hovasapyre ha’e umi marangatukuera amandaje.

Upepe Peteí ohupyty Ñandejára  rykue hetereíva.

Ha Nanak, ojuhuvo Ñandejára rembiguai, Héra oñemomarandu.










(4)

(6)

Rag Gullri: Guru Arjan

Ha che änga, ¿Mba’ere ejepy’amongeta  mayma apoñemyakähare, Karaiete oñangareko jave nderehe?

Ha’e omoïvaekue mitäkuéra  oikoveva itaty ha ita kuérapeve, ha  ijejoko omoïvaekue avei henondepe kuéra.










(1)

Ha Che Karai ñemomba’eva, umi oñongatuva moirüngáva  marangautu oñesaimbyhy  hapekuérape.

 Guru apoporämby rupi, ha’e ohupyty kotykeha  ojajáiva, ha pe yvyra ikäva jepe hokyjey.

1. (pausa)

Ndaipori mavave ikatuva oiko jokoha ramo ambuepe; ÿro sy, tuva, anguiru, ta’yra, tera mena.

Karai añoite ome’ë ñemongaru opavavépe, peicha ramo, ¿mba’ere ekyhyje, Ha che änga?

Umi aguapeaso ova mombyryeteri, ohejavo hapykuepe imymbara’y.

Ejepy’amongeta, Ha yvypora, ¿máva pe nemongaru peëme ha pe  nemoñapi’ü?

Ñandejára oguereko ipope umi irundyve tembiayhukuéra arapypegua y  ha umi papoapy  pu’aka ñemimby.

Ha Nanak, che che tupao vy’áva ha añekuaave’ëva Ñandeárape  ha katuinte peteï temikuaave’ë nde gotyo, Ha Karai.

Nde nde tuichave  opa ta’ä terä apyragui.










(4)

(7)

Rag Asa: Guru Ram Das

Oï peteï Ñandejárante.  Ha’e ojehupyty Guru aporämbyrupi.

Ñandejára  ohasa umi arapygua, oï ñane mba’ekuaagui  amogotyove ha ijapyre’ÿ.

Opavave ojepy’amongeta pe Ñandejára jahayhupýrehe, pe japopyre.

Opavave Tekovekuéra ha’e Ne mba’e; Nde ha’e pe Me’ëha.

Ha marangatukuéra, ojepy’amongeta Ñandejárare, pe oipe’äva opavave ñembyasykuéra.

Ha Nanak, Ñandejára ha’e pe mbo’ehára; Ha’ete avei tembiguái.

¡ Pe mano reruha ha’e kytomi ¡










(1) 

Ñandejára tuichaitéva  oï opavave  ñe’äme ha mayma mba’épe.

Oimeraëva ha’e me’ëhakuéra, ambuéva tupämba’ejára, kóva ha’e mayma ñandejára ñembosarari mba’eporäjepéva.

Ñandejára ha’e pe me’ëha, Ñandejára ha’e pe ovy’áva;  Ndehegui ambue,  ndaikuai mavave.

Ñandejára ndoguerekói apyra, ha’e opa’ÿva ha momba’eguasúva. ¿mbaa’eicha che ikatu ha’e   Nde mba’ekuakuéra gui?

Ha Karai, pe tembiguai Nanak ha’e peteí temikuaave’ë  umi nemomarangatuva gotyo.










(2)

Umi ojepy’amongetáva Ñandejárare ha imandu’áva hese, oiko akärapu’äme ko ára pytüme.

Ha’ekuéra isasö pe mano ñapytïhagui ha ojeipe’a chugui myma kyhyje   pe teko ha tekore jeva.

Umi omomarangatúva Ñandejárape, ojepyte ipype.

Jehovasapyre, Ha jehovasapyre ha’e umi ojepy’amongetávaekue  Karaire.

Pe tembiguái Nanak ha’e peteï temikuaave’ë  ha’ekuera gotyo.










(3)

Umi ne rembiayhu ijapyre’ÿva tupä rayhugui  manterei  oñemyenyhë ha oñemyenyhëjey umiva.

Ha, heta ha napeteïchai umi Ne marangatukuéra ha ne momarangatuha reko kuéra.

Ha Nanak, iporáite asy umi marangatukuéra omoneïva Karaipe.










(4)

Ñandejára ha’e pe Teko tenondevegua; Ñandejára ha’e pe apohare iporämbajepéva ha ndaipori mavave Ñandejáraicha tuicháva.

Ñandejára ha’e peteï  ha ha’ete opavave ára rupi. Araka’eve  na iñambuei, ha’e ha’ete katuinte ha katui hatä oï.

Ha’eva Ñandejára oipotáva, peva he’ise; oimeräeva Ha’e ojapóva, ojehupyty.

Ñandejaraite ojapo pe yvagapy  ha ojapo rupi, avei ombyaita

Pe tembiguái Nanak opurahei pe apohare momba’eguasu kuéra, pe oikuaava opavave mba’e.










(5)

(8)

Rag Asa: Guru Ram Das

Ñandejara ha’e pe apohare añetete ha che mbo’ehára.

Umi nembovy’áva añoite ojejapo, ha che ahupyty  ta ha’e ha’éva, oñeme’ëva chéve.

Maymáva ne mba’e  ha maymáva ojepy’amongeta Nderehe.

Umi Ne marängatu vaekuendi  ohupyty  pe Téra jeguaka  

Umi tupä rayhu añeteva ohupyty pe Téra ha umi   ndojeroviaiva ndogeurekoi

Katu ndete re mboyke terä rembojoaju nendive.










(1)

Nde ha’e pe yguasu ha opavave oï Nde pype.

Ndaipori mavave Nde rire.

Mayma mitänguera ha’e ne ñembosaraiha.

Peteï po’a tuichaiterei rupi, umi oñemboyke vaekue oñemopeti nednive










(2)

Nde reme’ëramo tekokuaa,  kuimba’e nde rechakuaa, ha ha’e katuinte oñe’ë ha oñe’ë jey  ne momba’eguasukuera, Ha Karai.

Amo oipytÿvova Ñandejárape ohupyty py’aguapy, ha hasy’ÿme ojepyte Ypype.










(3)

Nde ha’e pe apohare; mayma Nde rejapo vaekue.

Ndaipori avave Nderire gua.

Nde rejapo, rema’ë ha rehechakuaa Ne mba’eapo.

Ha Nanak, Nde ejehechauka umi ne rembiguaikuérape guru rupi.










(4)

(9)

Rag Asa: Guru Arjan

Pe Yguasu  arapypegua, oikohápe  yvypora, ha’e peteï yno’öicha  opupúva tekopotareipe.

Ipy ñembojáhape tujusyï arapy mborayhúpe, ndaikatui oñembogu’e, ha jahecha hetápe oñapymi upepe.

Ha  apytu’ü tavy, ¿mba’ere na nemandu’ai pe Karai peteïetére?

Nderesahaivo Ichugui, mayma  nde rekomarangatu ohopa.

Che ndaha’ei jepe mara’ÿ,  marängatu, ÿro mbo’ehaogua; che ha’e peteï vyro ndoikuaaiva.

Ha Karai, ahekavaekue umi  marangatu kuera roga  araka’eve ndahesarairiva ndehegui.

(10)

Rag Asa: Guru Arjan

¡Ha kuimba’e¡ Rehupytyvaekue teñoï yvypora retépe.

Ko’aga ija ndeve rejapohagüa pe Karai arapyguape.

Avave ambue jehupyty  ndaha’emo’äi pururä.

Yvypora marängatu ñomoirümbype,  ojepy’amongeta pe Téra.

Eñembosako’i  ehasa hagüa jeytahápe pe yguasu tekoverehegua omopirïmbáva.

Nde mbyareko rekove oñehundirei oikovo arapygua mborayhure.










(1)

Che nañembokatupyryi  pe jepy’amongeta, ängaiparepy, ñemaña chejehe,  ÿro añete je’e.

Naipytÿvoi vaekue umi yvypora kuéra marangatúpe,  Ndahechakuaai Nandejárape, pe Mburuvichaguasu.

He’i Nanak, ¡ umi che rembiapo  kuéra koicha imarängatu’ÿva ¡

Ha che  Jára, aheka ñekañy Nde pype. Che pytÿvo, Nde py’aporä, oñangareko che rerakuä poräre.

(11)

Benti Chaupe, Guru Gobind Singh

Ha Ñandejára, eipyso cheve nde po ha che ñuvä.

Emyenyhë che apytu’ü  mba’epota

Emboja che apytu’ü katuinte Nde pyrenondépe.

Che guereko nemba’eramo, ha che ñañuvä.











(1)

Embyai mymáva ija’e’ÿva cherehépe.

Eme’ë cheve Nde po ha  che pysyrö.

Ajerure ndeve che rogaygua kuéra oikohagüa py’aguapype.

Umi Che rembiguai  ha  remimbo’e kuéra  toiko py’aguapype, Ha Karai.











(2)

Eipyso chéve Nde po ha cheñangareko

Embyai ko árape myma ija’e’ÿva cherepe 

Ajerure ndeve rehupytyka hagüa cheve ko mba’epota,

Katuinte ahechaga’u hagua Nde Réra. 











(3)

Ani hagüa araka’eve roguenohe che apytu’ügui.

Ikatuhagüa ahupyty Nde hegui mayma jopoikuéra aipotáva

Nde py’aporägui, che rembiaguai ha che rembimbo’ekuéra emboyta   pe paraguasu  arapypegua rupi.

Nde py’aporägui, embyai umi ija’e’ÿva cherehépe rehecha rire mávapa ha’ekuéra.











(4)

Nde py’aporägui, eipyso Nde po ha che pytÿvo.

Nde py’aporägui, embyai che ryepype pe kyhyje ára ha ñemano gui.

Tereime katuinte che ykere

Ha Ñandejára, Nde poyvipe oï peteï  kysepuku. ¡Cheñangarekóke¡











(5)

Ha Karai ñangarekoha,  cheñuvamina.

Nde ha’e Mbo’ehara ha marangatukuéra ñangarekoha.

Nde ha’e umi mboriahu angiru  ha  umi mburuvicha ñaña mbyaiha.

Nde ha’e Mbo’ehara umi parundy arapype.











(6)

Hi ára pe, Brama oñembohete yvy ape ári.

Hi ára pe, Shiva avei heñoivaekue.

Hi ára pe, Vishnu heñoi  retépe, Ñandejára ojapoukahaicha.

Mayma ko’ä haé Ñandejára ñembosarai.











(7)

Ha’e oipota rire, Ñandejára ojapo pe jogui Shiva,

Ñandejára ojapo Brahmape, umi Vedas kuéra mburuvicha guasu.

Ñandejára  omoha’anga  mayma  mitänguera reko.

Añesu  Henondépe ambojeroviavo  ichupe.











(8)

Ñandejára ojapo  javeve.

Umi Tupänunga, aña, ha yakshas kuéra.

Ñamdejára ha’e teko peteïete ojembohekóva  oñepyrüguive ha opahapeve.

Toikuaake opvave upe Ñaandejára ha’eha che Guru.











(9)

Añesu Henondépe añoite 

Ha’ete ojapo  mayma  hetäguakuérape.

Ha’e ome’ë vy’apave ha mba’ekuaa  tupárehegua  mayma Hembiguaikuérape.

Sapy’aitepe ombyai ija’e’ÿva hesepe.











(10)

Ñandejára oikuaa ohasava mayma ñe’äpe.

Oikuaa  yvypora iañava ha mba’eporäva jeiko’asy.

Pe tahyi michemi guive  mymbapohyi peve,

Ñandejára oma’ë momoräme ha ñandú vy’apave.











(11)

Ñande añadu mba’asy  Hekomarängatukuéra ojejuhurämo apañuäime.

Ñandejára  ovyy’a  hekomarängatukuéra  oïramo  vy’apope

Ñandejára oikuaa  opavave jeiko’asy

Ñandejára oikuaa  mayma  ne’ä ñemi Kañymby.











(12)

Pe Apopyre oñemyasäivove,

Pe japopyre  isarambi  hetaitereirasa rekope.

Mayma tekove kuéra  ojepyte Ipype.











(13)

Opavave tekove kuéra  ohupytyvaekue opaichagua rete ko yvy ape ári,

Omoñe’ë Ñandejára  rekomarängat  ha’e oñanduhaicha.

¡Ha Ñandejára¡ Nde reiko  mombyry opavavegui.

Umi yvypora oikuaa ha iñaranduva  añoite  oha’ä  okümby huguapeve ko’äva.











(14)

Ha Ñandejára nde reko’ÿva, Ne sa’ÿva  ängaipagui ha  Nde nderehekai ñepytÿvo.

Nde ha’e pe Teko tenondevegua, potï, iñepyru’ÿva, ha ojejapóva.

Peteï tavy añoite oimo’ä  oikuaaha Ñandejára   ñembimby,

Ndojekuaaykaiva Vedas kuérape jepe.











(15)

Pe vyro tuichaiteva  oimo’ä Ñandejára peteï  ita.

Ndaikatui  ombojavy moköivep.

He’i ha  he’i Shivaha ñandejára,

Katu  ndoikuaai  Ñandejára heko’ÿva  ñemimby.











(16)

Yvypora kuéra   ojapo  mayma ikatupyryhaichaite,

Maýmava omoñe’ë Ñandejára  opaichaite tekópe.

Ñandejára apyra  ndaikatui ojekuaa.

Ndaikatui jaikuaa  mba’eichápa ojejapo arapy  ñepyrüha.











(17)

Ñandejára oguereko petëi te  teko, naimbojojaháiva.

Ñandejára oiko peteï kuimba’e mboriahu ramo, peteï poguasu  terä peteï mburuvichaguasu ramo opa tendárupi.

Ñandejára ojapovaekue pe  Teko heñoiva  tupi’agui, pe moñepyrümbyguagui  ha ty’aigui.

Ñandejára ojapovaekue   su ka’avo reko.











(18)

Sapy’apy’a  Ñandejára ojejuhu vy’apope ha’ehare mburuvicha guasu;

 Sapy’apy’a ojehechauka peteï jogui  opena’ÿva ramoichaite.

Ijapopyre omohesakä  mba’ehechapyrä  ojohapykuéri.

Ñandejára tenondevegua  oïvaekue ñepyrüguive ha  ha’e ojejapo.











(19)

Ha Ñandejára, che ñangareko ko’agä.

Eñangareko che  remimbo’ere  ha embyai  ija’e’ÿva cherehepe.

Ha Ñandejára, embyai umi  ija’e’ÿ  iñañavepe,

Embyai umi  añakuérape   ñu ñoräiröhape.











(20)

Umi nda’ija’eiva  ohekava nde ñangarekore, Ha Ñandejára,

Ojuhu peteï ñemano  vaihápe

Nde añoite  rejuhu mbohovái  apañuäipe

Umi yvypora ho’ava guive Nde py renondépe.











(21)

 Umi ojepy’amongeta vaekue Nderehe, peteï jave jepe,

Ndaikatui  oñeha’änga ñemanogui.

Umiva oïta ñangarekohape  katuinte,

Ha iñapañuäi  ha  ija’e’ÿva  hese  opa sapy’aitépe.











(22)

Kuimba’e Ñandejára  ohecháva momoräpe,

Sapy’aitépe ojejuhu mbohovái  iñapañuäipe.

Umi Yvypora  ombovy’a hógapype  vy’a arapy  ha änga rehegua.

Ija’eÿva kuéra  ndaikatui  opoko  ha’angare jepe.











(23)

Peteï imandu’ava Nderehe, Ha Ñandejára, sapy’aitere jepe,

Eñeñangarekota  ñemano tukumbogui

Peteï omombe’u jeyva Nderera,

Oñeguenohëta mboriahu apytegui  ha oñepysyröta  ija’eýva hese  räirögui.











(24)

Che aheka ñeñuvä Ñandejárape, Oguerekova kysepuku   ipoyvipe.

Ha Ñandejára, emyasäi  Nde po  ha che pytyvö.

Ha Ñandejára, Nde mba’eporärupi  che pytyvö  opavave  mba’egui,

Ha  che ñangareko  umi ija’e’ÿva cherehe  ha iñañavagui.











(25)

(12)

Saveya

Ha Ñandejára, ha’aguive Nde py renondépe,  ndakyhyje veima  ÿro na momba’eguasuveima  ambuepe.

Ña muña veima  tupäreko oñemoï  ha oñembokatupyryva, ÿro jekuaa  terä tembikuaapave  

Ha Ñandejára, ahaivaekue  ko’ä  momorähei  Nde mba’eporä ha  nde apoporämbyrupi

Mayma oje’evaekuepe, Ndete Kuri re ñe’ëvaekue che rupi.

(13)

Dojra.

Aheja vaekue mayma che ñekañyha, ha  aju   ne rokëme, che Karai.

Ha Ñandejára, che ha’e Nde pytyvöhara mboriahu. Ajerure Ndeve cheipyhy ha eñangareko hagüa che reraluä guasu.

(14) Leer el ANAND SAHIB P.37

(15)

Mundavani, Gurur Arjun

Ko marängatu Grant Sahib  pe oï ñe’ë rory, kuaapave ha añete  tupärehegua.

Ojepurahei  pe  Mbo’eháara rera, ojokova opavavepe.

Oimeräeva  oikéva ko jekaru tupäreheguape, isäsota.

Ani rereyrö araka’eve; eñongatu katuinte ne ñe’äpe.

Ha Nanak, eyta vaerä paraguasu pytü aarapyregua rupi  Ipy ñepytyvöpe  ha  ehecha mayma ha’eha  Ñandejára jepyso.

(16)

Salok, Guru Arjan

Ha Ñandejára, namomoräivaekue Nde mba’eporä ha nde jopoi kuéra; Nde che momba’eguasu ndeve guarä.

Che ndaguerekoi  katupyry ÿro tekomarängatu. Nde poriahuvereko rupi  cheipyhy vaekue.

Nde poriahuvereko rupi ahupyty guru añetete rechakuaa.

Ha Nanak, che rete ha che änga  omimbi  ohupytyvo  nde Rera.

(17)

Pauri, Guru arjan

Ha Ñandejára tuichapajepeva. Nde reime ndaiporihape avave ambueva.

Oreñangareko ñepyrumbygua hakuvehape jepe.

Ohenduvo Nde Rera,  ñemano momaranduha oñemombyry.

Momorähei guru tupä rehegua  ñepytyvöpe, peteï ohasa pe omopirïmbava, tuicha ha ojeha’ÿva  paraguasu arapypegua.

Umi ijy’uheiva ichugui, hoy’u  tykue he’ëtereiva tupärehegua.

Kaliyug ára pytüme,  Ñandejára ñemomorá purahei  oguereko heta kuaaporä.

Ñandejára imba’eporá maymandive ha ñane ñangareko katuinte.

Avave, ouramo jeroviape, ojevy Nde rokëgui ponandi.

(18)

Salok, Guru Arjan 

Ne mandu’a Gurure nderyepype, ha  ne Küme omombe’u iñe’ë.

Ehecha guru añetete resape, ha ijapysape ehendu.

Peteï hesakävo guru añetetegui ohupyty peteï tenda  Ñandejára rógape.

He’i Nanak: amo  Ñandejára ome’ëvape pe jopoi,  ohupyty apoporämby tupä rehegua.

Sa’i  yvypora kuéra peichagua, katu umiva   ha’e imarangatuveva.

(19)

Guru Arjan.

Ñandejáraite ha’e  ñane ñangarekóva maymápe.

Ha’e ojapo ikatu haguäicha ja’a guru pyrenondépe  ha  emboaje pe poravi.

Ñandejára, Iporiahuverekópe, ndahesarairi pe ovy’ava tupaopegui, ome’ëvo ichupe umi marángatu añetete moirü.

Ha’e ombyai  umi  ijapúvape, iñañava ha yvypora kuéra ndojeroviaiva  sapy’aitepe.

Hei Nanak.  Che ängape  akañy che mbo’ehárape.

Chemandu’avo Hese, mayma mba’asy  oho  ha  añemoï  teko jurujaipe.   

